ԴԱՏԱՎԱՐԱԿԱՆ ԻՐԱՎՈՒՆՔ
Թեստային առաջադրանք՝
հարց

Հանրային քրեական հետապնդման ժամկետը կարող է կաuեցվել, եթե՝

ա) մեղադրյալի հետ կնքվել է համագործակցության համաձայնագիր,
[bookmark: _GoBack]բ) կիրառվել է համաձայնեցման վարույթ,
գ) իրավասու մարմինը պատշաճ իրավական ընթացակարգի արդյունքում ենթադրյալ հանցանք կատարած անձին չի զրկել անձեռնմխելիությունից,
դ) վարույթով քրեական հետապնդումն իրականացվել է հանրային կարգով, մինչդեռ քրեադատավարական oրենuգրքի պահանջներին համապատասխան` քրեական հետապնդումը պետք է իրականացվեր միայն մասնավոր կարգով։



ՆՅՈՒԹԱԿԱՆ ԻՐԱՎՈՒՆՔ
Թեստային առաջադրանք՝
խնդիր


2022 թվականի hուլիսի 25-ին Վարդգես Խաչիկի Սարգսյանը, տեղեկանալով, որ իր դպրոցական ընկեր Կառլեն Սևակի Աճառյանը վաճառել է իր մեքենան և ունի 15 մլն ՀՀ դրամ, Մարտիրոս Մանվելի Աթաբեկյանին առաջարկել է գնալ Կ.Աճառյանի տուն և ամեն գնով միասին վերցնել այդ գումարը։ Վ.Սարգսյանը, հիշելով, որ Կ.Աճառյանը իրենից խնդրել էր փորձառու կահույքագործ գտնել իր ննջասենյակի պահարանի պատրաստման համար, Մ.Աթաբեկյանին պետք է ներկայացներ որպես կահույքագործ, որպեսզի այդ պատրվակով հնարավոր լիներ վերջինիս տուն մտնել երկուսով:
Հաջորդ օրը՝ ժամը 19-ի սահմաններում, Վ.Սարգսյանը զանգարել է Կ.Աճառյանին և տեղեկացրել, որ գտել է փորձառու կահույքագործի և վերջինիս հետ գնում է նրանց (Կ.Աճառյանի) տուն։ Հասնելով Կ.Աճառյանի բնակարան՝ վերջինիս հրավերով երկուսով մտել են ներս, որից հետո հյուրասենյակում Մ.Աթաբեկյանը վերցրել է սեղանի վրա դրված գինու շիշը և ջարդել սեղանի եզրին։ Այնուհետև ջարդած շիշն ուղղելով Կ.Աճառյանի կողմը՝ սպառնացել է, որ նրա վիզը կկտրի և պահանջել է տալ տանը եղած ամբողջ գումարը։ Այդ ընթացքում Վ.Սարգսյանը մտել է ննջասենյակ և մահճակալի ներքնակի տակից գտել 15 մլն ՀՀ դրամը։ Ննջասենյակից դուրս գալով՝ Մ.Աթաբեկյանին հասկացրել է, որ գտել է գումարը, և երկուսով քայլել են դեպի ելքի դուռը։ Այդ պահին բնակարան է մտել Կ.Աճառյանի զարմիկը, ով ոստիկանության աշխատակից է, որից հետո Մ.Աթաբեկյանը և Վ.Սարգսյանը, նետելով գումարը, դիմել են փախուստի։ 2022 թվականի hուլիսի 27-ին ՀՀ ոստիկանության աշխատակիցների կողմից Մ.Աթաբեկյանը և Վ.Սարգսյանը հայտնաբերվել են և հանցանք կատարած լինելու անմիջականորեն ծագած հիմնավոր կասկածի հիմքով հետաքննիչ Կ.Մարտիրոսյանի կողմից ձերբակալվել։
Նույն օրը ՀՀ քննչական կոմիտեի Երևան քաղաքի քննչական վարչության Աջափնյակ և Դավթաշեն վարչական շրջանների քննչական բաժնի ավագ քննիչ՝ Հ.Գեղամյանն արձանագրություն է կազմել թիվ 40417422 քրեական վարույթը նախաձեռնելու և նախաքննություն կատարելու մասին:
Նկարագրված հանցավոր արարքների կատարման համար Վարդգես Խաչիկի Սարգսյանին և Մարտիրոս Մանվելի Աթաբեկյանին 2022 թվականի օգոստոսի 27-ին մեղադրանք է ներկայացվել ՀՀ քրեական օրենսգրքի 253-րդ հոդվածի 2-րդ մասի 2-րդ և 3-րդ կետերի հատկանիշներով: 
Վ.Սարգսյանը ինքնախոստովանական ցուցմունք է տվել և ի թիվս այլ հանգամանքների նշել է, որ լսել է՝ Կ.Աճառյանը տանն ունի 15 մլն ՀՀ դրամ և Մ.Աթաբեկյանին առաջարկել է գնալ Կ.Աճառյանի տուն և վերցնել այդ գումարը։ Նա, գնալով Կ.Աճառյանի բնակարան, Մ.Աթաբեկյանին ներկայացրել է իբրև կահույքագործ և վերջինիս հետ մտել է բնակարան։ Բնակարանի հյուրասենյակում Մ.Աթաբեկյանը վերցրել է սեղանի վրա դրված գինու շիշը և ջարդել է սեղանի եզրին։ Այնուհետև շիշը ուղղելով Կ.Աճառյանի կողմը՝ սպառնացել է, որ վիզը կկտրի։ Այդ ընթացքում նա գտել է 15 մլն ՀՀ դրամըև երկուսով քայլել են դեպի ելքի դուռը։ Այդ պահին բնակարան է մտել Կ.Աճառյանի զարմիկը, որից հետո դիմել են փախուստի։
Մ.Աթաբեկյանը ինքնախոստովանական ցուցմունք է տվել և ի թիվս այլ հանգամանքների նշել է, որ ինքը Վ.Սարգսյանի հետ ծանոթացել է վերջինիս մեքենան վերանորոգելիս։ Վ.Սարգսյանն իրեն առաջարկել է գնալ Կ.Աճառյանի տուն և վերցնել 15 մլն ՀՀ դրամ։ Նա համաձայնելով Վ. Սարգսյանիհետ գնացել է Կ.Աճառյանի բնակարան։ Բնակարանի հյուրասենյակում նա վերցրել է սեղանի վրա դրված շիշը և ջարդել է սեղանի եզրին, որից հետո շիշը ուղղելով Կ.Աճառյանի կողմը՝ սպառնացել է, որ վիզը կկտրի։ Այդ ընթացքում Վ.Սարգսյանը գտել է 15 մլն ՀՀ դրամը և երկուսով քայլել են դեպի ելքի դուռը։ Այդ պահին բնակարան է մտել Կ.Աճառյանի հորեղբոր տղան, որից հետո դիմել են փախուստի։
Զննում կատարելու մասին արձանագրության համաձայն՝ զննման է ենթարկվել գինու շիշը, որը դեպքի վայրում հայտնաբերվել է կոտրված վիճակում։ Զննության մասնակից Մ.Աթաբեկյանը հայտարարել է, որ զննման ենթարկված կոտրված շիշն ինքն է ջարդել:
2022 թվականի սեպտեմբերի 25-ինքրեական վարույթի նյութերը մեղադրական եզրակացությամբ ուղարկվել են Երևան քաղաքի առաջին ատյանի ընդհանուր իրավասության դատարան։
2022 թվականի դեկտեմբերի 20-ին դատարանը Մարտիրոս Մանվելի Աթաբեկյանին և Վարդգես Խաչիկի Սարգսյանին մեղավոր է ճանաչել ՀՀ քրեական օրենսգրքի 253-րդ հոդվածի 2-րդ մասի 2-րդ և 3-րդ կետերով նախատեսված արարքում և յուրաքանչյուրի համար որպես պատիժ նշանակել ազատազրկում` 5 (հինգ) տարի ժամկետով:


Հարցադրում՝

Արդյոք դատարանըճիշտ է գնահատել արարքները: 
Հիմնավորե´ք պատասխանը:

